
MUALLIFDAN

1957-yil respublikamizning musiga hayotida yangi ogim paydo bo‘ldi. VI jahon festivalining
laureati O‘zbekistonlik yosh xonanda Botir Zokirovning nomi yashin tezligida elga taraldi. Ayniqsa,
uning ijrosidagi «Arabcha tango» qo‘shig‘i har bir yosh-u qari tinglovchilarni maftun etib, xalgning
sevimli, arzanda xonandasiga aylandi. Botir Zokirov ijrosida yangi-yangi qo‘shiglar paydo bo‘la
boshladi. Ko‘p millatli O‘zbekiston xalqi esa, uning har bir chiqishini sahnada, radio va televideniya
orqali orzigib kutar edi. Botir Zokirov haqida gap-so‘zlar, turli-tuman dostonlar paydo bo‘la
boshladi, uning o‘pka xastaligi bilan og‘rib, shunchalik dard bilan kuylashi, muxlislarda unga
nisbatan rahmdillik, kuyunchaklik, afsus alomatlari sezilib turar edi.

Botir Zokirovning nomi tez orada gardosh respublikalarda, sobiq SSSR va jahon bo‘ylab
taraldi va tinglovchilarni o‘zining sehrli go‘shiglari bilan tobora e’tibor tortdi. San’atning ushbu
janrini bizning o‘zbek xalgimiz gabul qilgandan so‘ng, 1959-yili «O‘zbekiston» estrada orkestri
tashkil etildi va orkestrga kompozitor Yan Frenkel dirijor etib tayinlandi, Botir Zokirov esa
badiiy rahbarligini o‘z zimmasiga oldi.

Estrada orkestrda talantli xonandalardan Luiza Zokirova, Bahrom Mavlonov, Yunus To‘rayev,
Eson Qandov, Natalya Nurmuhamedova, Ismoil Jalilovlar ijod qila boshlashdi. «O‘zbekiston»
estrada orkestrining chigishlarini xalqimiz orzigib kutishar edi.

Shu bilan birgalikda 1964-yili O‘zbekiston radio va televideniyasida ham qobiliyatli dirijor,
pianist, oranjirovkachi E.P. Jivayev rahbarligida katta estrada orkestri tashkil etildi. Xonandalardan
Muhabbat Shamayeva, Ra’no Sharipova, Klara Jalilova, Staxan Rahimov, Alla lospe singari
xonandalar barakali ijod qilishib, el olqishiga sazovor bo‘lishdi.

Yugorida aytib o‘tilgan orkestrlar jaz musiqasiga yaqin bo‘lib, ko‘p ovozli, yevropacha musiqa
asboblari bo‘lmish saksofon, truba, trombon, urma cholg‘ular, ritm, ya’ni yevropacha usullar
bilan boyitilib, qo‘shiglarga chiroyli oranjirovkada alohida joziba baxsh etar va tinglovchilarni
o‘ziga rom etar edi.

Ushbu qo‘llanmani yozishdan magsad estrada san’atiga yoshlarimiz orasida giziqgish tobora
avj olishidir. Turli-tuman guruhlar paydo bo‘lishi yosh mustaqgil O‘zbekistonimizning nomini
jahon miqgyosida elga tanitib, obro‘sini oshirmoqda. So‘nggi davrdagi estrada san’ati rivojiga
nazar solsak, qisqa davr ichida O‘zbekistonda misli ko‘rilmagan darajada estrada xonandalari el
orasidan otilib chiqdi. Kozim Qayumov, Nasiba Abdullayeva, Yulduz Usmonova, Kumush
Razzoqova, Mansur Toshmatov singari xonandalar O‘zbekiston estrada san’ati rivojlanishida
juda katta xizmat qilishmogda. El olgishiga sazovor bo‘lgan, xizmat ko‘rsatgan «Yalla» ansambli
O‘zbekiston xalq artisti Farruh Zokirov rahbarligida hanuzgacha katta muvaffaqiyat bilan tinmay
jjod qilib, xalgimizning sevimli san’atkorlariga aylanib ketgan. O‘zbekistonda estrada san’ati
rivojiga katta hissa qo‘shgan keksa kompozitorlarni esga olish joiz deb o‘ylayman: Mutavakkil
Burhonov, Manas Leviyev, Ikrom Akbarov, Sharif Ramazonov, G‘ofur Qodirov, Sayfi Jalil,
Enmark Salihov, X. Izomov, Eduard Qalandarov va o‘rta, yosh avlod kompozitorlaridan Alisher
Ikromov, Doni Ilyosov, Anor Nazarov singari ijodkorlar ham barakali ijod qilib, garmoniya,
oranjirovkada yangi talgin, yangi izlanishda mehnat gilishmoqda.

Prezidentimiz Islom Karimov ham estrada janrining rivojlanishida yagindan yordam bermoqda.
Respublikaning barcha viloyatlaridagi san’at bilim yurtlarida estrada bo‘limlari ochilishi, Toshkent
shahrida estrada kolleji tashkil etilishi shuning yorqin dalilidir.

O‘quvchi yoshlarga taqdim etilayotgan estrada orkestri va ansambli uchun milliy mavzuda
yozilgan ushbu partituralar O‘zbekistonda ilk bor chop etilmoqda. Shuni alohida ta’kidlash kerakki,
malakali rahbar shu partituralar asosida o‘z imKkoniyatiga qarab turli musiqa asboblariga partiyalarni
tagsimlab berish imkoniyatiga ega bo‘ladi. O‘quvchilarning taklif va istaklarini inobatga olgan
holda kelgusi chop etiladigan qo‘llanmalarda, albatta, kamchiliklarni bartaraf etib, o‘quvchiga
to‘liq javob beradigan darajada havola etiladi, deb ishonch bildiramiz.

Estrada san’ati O‘zbekiston yoshlarining shakllanishida, dunyo miqyosida tafakkurlarining
rivojlanishida, ularni jahon sivilizatsiyasi bilan tengma-teng qadam bosishida xizmat giladi. Estrada
qo‘shiglarida kuylanadigan qo‘shiglar, ragslar, kliplar, liboslar, artistizm, qo‘shiglarning matni
kundalik hayotimizning mazmuniga mazmun qo‘shadi, yer sharining barcha mamlakat yoshlari
bilan bog‘laydi va hayot, yashash tarzini o‘rganishda juda katta ahamiyat kasb etadi.

3



QUYOSHLI O‘LKA

doira va estrada orkestri ijrosi uchun o‘zbek xalq kuylari asosida popurri

Doira usullari muallifi

G‘ Xoligov

Odil Kamolxo jayev

Allegro moderato

Nur taratib quyosh o‘par tuprog‘ing,
To‘rt fasl ham tark etmaydi quchog‘ing,
Jannatlarga oshyondir gulbog‘ing,
O‘zbekiston, sen bebaho chamanim,
Olamaro tanho elim — Vatanim!

Ajdodlaring xoki ko‘zga to‘tiyo,

Yetti iglim jamolingga mahliyo,

Otash mehring, yurtim, mangu dilga jo,
O‘zbekiston, sen bebaho chamanim,
Olamaro tanho elim — Vatanim!

Yulduz to‘la bag‘ri ochiq falaksan,

Ko‘ksim uzra urib turgan yuraksan,

Sen — mendirman, men — sendirsan — keraksan,
O‘zbekiston, sen bebaho chamanim,

Olamaro tanho elim — Vatanim!

Oyijon, oyijon-e,

Boshginam og‘ridi-ye
Boshginangdan

Oying o‘rgilsin, nimalarga og‘ridi-ye
Bozorlarda bo‘lar emish,
Do‘konlarda sotar emish,

Ana uning nomi (oti) zarli do‘ppi.
O‘shanga og‘ridi-ye.

O‘shanga og‘risa-yo, alam-o, alam-o

Oyijon, oyijon-e

Quloqginam og‘ridi-ye,
Qulogginangdan oying o‘rgilsin,
Nimalarga og‘ridi-ye.

Do‘konlarda bo‘lar emish,
Bozorlarda sotar emish,

Ana uning nomi (oti) tilla zirak
O‘shanga og‘ridi-ye,

O‘shanga og‘risa-yo, alam-o, alam-o

Bilakkinam og‘ridi-ye,

Zargarlarda bo‘lar ekan.
Do‘konlarda sotar ekan,

Ana uning nomi tilla baldoq
O‘shanga og‘ridi-ye.

O‘shanga og‘risa-yo, alam-o, alam-o

Oyijon, oyijon-¢

Oyoqqginam og‘ridi-ye,
Oyoqginangdan oying aylansin,
Nimalarga og‘ridi-ye.

Bozorlarda bo‘larmish,

Do‘konlarda sotarmish.

Ana uning nomi modniy tufli
O‘shanga og‘ridi-ye.

O‘shanga og‘risa-yo, alam-o, alam-o

